He rauemi aromatawai ā-roto Te Reo Rangatira 2.10A v1 mō te Paerewa Paetae
TĀ TE ĀKONGA WHĀRANGI

Hei mahi whakamahere anake
Paerewa Paetae Te Reo Rangatira 2.10: Te wetewete kaupapa 
Te Kaupapa Ako: Te Reo Rangatira 2.10A v1
Te Ingoa o te Rauemi: Te paepae wānanga o Mataora
Whiwhinga: 3
Tohutohu mā te Ākonga
Te Horopaki

Kua tonoa koe e Whakaata Māori kia tae atu ki tētahi hōtaka hei mema mō tētahi paepae wānanga e kōrerohia ai tētahi kaupapa e whai pānga ana ki a koutou ko ō hoa o te akomanga.

Ko tāu nā mahi he whakariterite whakaaro mō te kaupapa.

Hei tauira: Kua ora te reo i ngā kōhanga reo me ngā kura kaupapa Māori…

Ka taki koe i ō whakaaro, ka matapaki hoki koe i ō whakaaro mō ngā kōrero a ērā atu mema o te rōpū.

Ko te tukanga he whakapuaki whakaaro, he matapaki hoki i ngā whakaaro o ētahi atu. 
Ka aromatawaingia koe i runga i te kounga o te reo me te kaha o te taunaki i ngā kōrero tautoko me ngā kōrero whakahē a te paepae wānanga.

E te kaiako, kia mahara: whakaritea ngā kōrero nei mā ngā ākonga o te ranga.
Hei Mahi
1 Ka whiriwhiri koutou ko te kaiako i ngā paepae wānanga.  Kia kaua e nui ake i te tokowhā ki tēnā, ki tēnā rōpū.
2 Ka whiriwhiri i tētahi o ngā kaupapa kua whakaritea e koutou ko te kaiako.  Me rerekē te kaupapa a tēnā rōpū, a tēnā rōpū.
3 Kotahi wiki te roa ki te whakariterite i ngā whakaaro mō te kaupapa me ngā kōrero taunaki. Kia nui ngā whakaaro, kei riro i tētahi atu o te paepae wānanga. 
4 E rua meneti te roa ki te whakatakoto i ō whakaaro mō te kaupapa. E rua meneti kē atu hei matapaki i ngā whakaaro o tō rōpū.
E te kaiako, kia mahara: whakaritea ngā kōrero nei mā ngā ākonga o te ranga.

